
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

সব তার ছিঁড়ে গেছে! এক খানি তার

প্রাণ মাঝে দিবানিশি দিতেছে ঝঙ্কার!

সব আশা ঘুচে গেছে! একটি আশায়

ভূলুণ্ঠিত প্রাণ লতা আকাশে দোলায়!

সব শক্তি সব ভক্তি যা কিছু আমার

এক সুরে প্রাণ মাঝে কাঁদে বার বার!

সব কর্ম্ম শেষে আজ, মন একতারা

বাজিতেছে সেই সুরে অন্ধ দিশা হারা!

সেই পথ লাগি আজ মন পথ-বাসী

সেই পথ খানি মোর গয়া গঙ্গা কাশী!

